
   Шар! çурса чĕрене, вăрттăн шухăш

Саркайăкла вĕçет вĕçсĕрлĕхе.

Кайрай, сенкер çутта куçса, пĕр хушă

Çул тӳпене вăл çаврăнать. Çĕрле

Никам та курас çук пуль-ха тесе.



Тĕлĕрместех иккен сăмах хуралĕ.

Хальччен пĕлменнине пĕлес тесе,

Курманнине курмасăр-и хăварĕ?

Хăй майлă пĕветсе хура тĕсе

Перет вăрттăнлăха çил авăрне.



Ирпе тăратăп канăçсăррăн, пушă.

(Çурхи чуна вырнаçнă-ши хĕлле?)

Çынсем ăша пĕлни-и-мĕн хăрушă?

Мулкач йĕрне ӳкейнĕ вĕшлелле

Хура сăмах янкать-мĕн хыçăмран.



Шанатăп вăхăта:

Сенкер çутта куçса, сар кайăкла

Чăн шухăшăм таврăнĕ каялла.

  